
Сэлэнгэ аймгийн Цагааннуур сумын Засаг дарга Ц.Баянбаатар миний бие нь 

Сэлэнгэ аймгийн Засаг дарга, түүний ажлын албаны өмнө сумынхаа хөгжил дэвшлийг 

эрс эрчимжүүлж, орон нутгийн засаглалыг тогтвортой мэргэжлийн ур чадвартай 

байхаар чадавхжуулан, иргэдийн эрүүл мэндийг хамгаалах, сурч боловсрох, ажиллах, 

амьдрах нөхцөлийг бүрэн хангах бодлого чиглэлийг тууштайгаар шуурхай, шударга, 

хариуцлагатайгаар хэрэгжүүлэхийн төлөө үүрэг, зарчмуудыг мөрдлөг болгон дараах 

ажил үүргийг гүйцэтгэлээ. Үүнд: 

1.Монгол Улсын хуулийг чандлан сахиж, өндөр хариуцлага, ёс зүйтэй 

ажиллана. 

Монгол Улсын Үндсэн хууль, бусад хуулиар олгогдсон эрх хэмжээний хүрээнд 

үйл ажиллагаагаа чиглүүлэн ажиллаж, төрийн хууль, ёс зүйн хэм хэмжээг чанд сахин 

ёс зүйн зөрчилгүй ажиллалаа. 

2.Монгол Улсын урт хугацааны хөгжлийн бодлого, түүнд нийцүүлэн 

гаргасан Засгийн газрын болон аймгийн Засаг даргын үйл ажиллагааны 

хөтөлбөрийг сумандаа бүрэн дүүрэн хэрэгжүүлж ажиллана. 

Монгол Улсын Засгийн газар, аймгийн Засаг даргын 2020-2024 оны үйл 

ажиллагааны хөтөлбөрийн төлөвлөгөөний биелэлтийг албан хаагч тус бүрт 

хариуцуулан биелэлтийг ханган ажиллалаа. 

3.Сумын нийгэм, эдийн засгийн хөгжлийн бодлого зорилтыг үр дүнтэй 

хэрэгжүүлэх ажлыг удирдлага зохион байгуулалтаар хангаж ажиллана. 

Монгол Улсын Засгийн газар, Сэлэнгэ аймгийн Засаг даргын 2021-2024 оны үйл 

ажиллагааны хөтөлбөр, 2021 оны хөгжлийн төлөвлөгөө, 2021 оны Зарласан жилийн 

төлөвлөгөөнд тусгагдсан зорилтуудыг орон нутагтаа хэрэгжүүлэх, сумын нийгэм эдийн 

засгийг хөгжүүлэх, байгууллага аж ахуйн нэгжүүд, багуудын хэвийн үйл ажиллагааг 

хангахад удирдлага, арга зүйгээр хангах, иргэдийн ажиллаж амьдрах таатай орчин 

нөхцөлийг бүрдүүлэх ажлын хүрээнд Сумын Засаг даргын 2021-2024 оны үйл 

ажиллагааны хөтөлбөрийн эрхэм зорилгоо “Төрийн бодлого зохицуулалт ард 

иргэдийнхээ бүтээлч оролцоонд тулгуурлан тэдний ая тухтай амьдрах бүхий л 

боломжийг бүрдүүлсэн жишиг сум байна” гэсэн уриатайгаар тодорхойлж 5 үндсэн 

бодлого чиглэлийн хүрээнд 168 зорилтыг тусгаж сумын ИТХ-аар батлуулан 

хэрэгжүүлэх ажлын төлөвлөгөө гарган ажиллаа. 

4.Дээд шатны байгууллагын бодлого шийдвэрийг орон нутгийн онцлогт 

нийцүүлэн шуурхай хэрэгжүүлнэ. 

Хууль, тогтоомж, бодлогын баримт бичиг, тогтоол шийдвэрийн биелэлт, үйл 

ажиллагааны хэрэгжилтийн явц, үр дүнг журмын дагуу тогтоосон хугацаанд нь тооцон 

хэрэгжилтийг ханган ажиллаж байна. 

 



5.Сумынхаа хэмжээнд сахилга, хариуцлагыг эрс сайжруулан нутаг 

дэвсгэрийн байгууллага, тосгон, багт тогтмол ажиллаж, өөр аймаг, гадаад улсад 

албан томилолтоор ажиллах тохиолдолд аймгийн Засаг даргын Тамгын газраар 

удирдамжийг батлуулан үр дүнг тайлагнана. 

Сумын  төр төсвийн байгууллагууд  “Ёс зүйн зөвлөл ”-ийг байгуулан, төрийн 

захиргааны болон үйлчилгээний албан хаагчийн үйл ажиллагаандаа баримтлах ёс 

зүйн нийтлэг хэм хэмжээг хэвшүүлж, сахилга хариуцлагыг дээшлүүлэх чиглэлээр 5 

сургалтыг зохион байгуулсан. 

6.Нутгийн захиргааны ажлыг шударга, ил тод, хүнд сурталгүй удирдан 

чиглүүлж, орон нутгийн үйлдвэрлэлийг дэмжин ажиллаж, иргэдийг ажлын 

байраар хангах замаар өрх бүрийг ажилтай, орлоготой болгон амьдралын 

чанарыг сайжруулна. 

Иргэдийн хөдөлмөр эрхлэлтийг дэмжих, өрхийн 
үйлдвэрлэлийг нэмэгдүүлэх, сурталчлах зорилгоор " 
Цагааннуур өрхийн үйлдвэрлэл 2021" үзэсгэлэн 
худалдааг 2021 оны 11 дүгээр сарын 09-ний өдөр зохион 
байгууллаа. Үзэсгэлэн худалдаанд мах махан 
бүтээгдэхүүн, сүү сүүн бүтээгдэхүүн, оёдол, гар урлал, 
хүнсний ногоо, даршилсан ногоо, мод модон эдлэл зэрэг 
7 төрлөөр 21 өрхийн үйлдвэрлэгч, 1 аж ахуй нэгж нийт 
200 гаруй нэр төрлийн бүтээгдэхүүнээ танилцуулж 
оролцсон.2021 онд 65 иргэнийг ажлын байранд зуучилж, малжуулах төсөлд 2 иргэн 
хамрагдсан. 

“Ажлын байрыг дэмжих” хөтөлбөрийн хүрээнд “Нийтийг хамарсан ажил зохион 
байгуулах арга хэмжээ”-ний хүрээнд: 

“Үерийн далан шуудуу сэргээх” төслөөр ажил идэвхтэй хайгч 10 ажилгүй 
иргэнийг 5 хоногийн хугацаанд түр ажлын байраар хангаж 1260.0 мянган төгрөг, 

“Нийтийн эзэмшлийн засмал хар замын засвар үйлчилгээ” төслөөр ажилгүй 10 
иргэнд 7 хоногийн хугацаатай түр ажлын байр бий болгож 1764.0 мянган төгрөг, 

“Нийтийн эзэмшлийн ногоон байгууламжийн хашаа барих” төслөөр ажил ивэхтэй 
хайж бүртгүүлсэн ажилгүй 10 иргэнийг 7 хоногийн хугацаатай түр ажлын байраар 
хангаж 1764.0 мянган төгрөг олгосон байна. 

7.Аймгийн Засаг дарга, аймгийн Засаг даргын Тамгын газраас өгсөн үүрэг 

даалгаврыг биелүүлээгүй, албан үүргээ хангалтгүй биелүүлэх, төсвийн 

хөрөнгийг үрэлгэн зарцуулах, хууль зөрчиж албан тушаал, төрийн эрх мэдлийг 

хувийн зорилгоор ашиглах, авилга, хээл хахууль өгөх, авах ёс зүйн зөрчил 



гаргасан тохиолдолд Засаг даргын үүрэгт ажлаас шууд татгалзаж, төрийн хууль 

тогтоомжийн дагуу шийтгэл, хариуцлага хүлээнэ. 

Дотоод хяналт шалгалтын ажлын төлөвлөгөөний дагуу сумын төсөвт 

байгууллагуудад санхүүгийн үйл ажиллагааг сайжруулах зорилгоор  1  болон 3, 4-р 

улиралд дотоод хяналт шалгалтыг хийж, зөвлөгөө өгч ажиллалаа. 

Тайлант хугацаанд дээд газраас өгсөн үүрэг даалгаврыг чанартай биелүүлэхэд 

анхаарч, ёс зүйн зөрчил, дутагдалгүй ажилласан. 

